
ДУК “смалявіцкі раённы цэнтр культуры і народнай творчасці”

[bookmark: _GoBack]Народны ансамбль песні “Пасаг” Зялёнаборскага СДК быў створаны ў 1980 годзе. У 1998 годзе  ансамбль атрымаў ганаровае  найменне “народны”. З часу заснавання  і на працягу далейшых 30 год нязменным кіраўніком і натхняльнікам калектыву была Людміла Віктараўна Кляніцкая. На працягу апошніх трох год калектывам кіруе Аксана Міхайлаўна Лушчык.  
За гады свайго існавання істотна  мяняўся склад і рэпертуар  калектыву. Спачатку  спявалі маладыя жанчыны. Ішлі  гады і да  сваіх  мацярок  далучаліся  падросшыя дзеці. Яны збераглі духоўны скарб  старэйшага пакалення, збераглі свой  пасаг.  Адсюль і пайшла назва  ансамбля “Пасаг”. За гэтыя гады  калектыў падрыхтаваў шэраг рознажанравых праграм.  Побач з беларускай народнай песняй гучалі песні як беларускіх, так і замежных аўтараў. Гучалі творы на рускай, украінскай, англійскай мовах, фарсі. Калектыў быў узнагароджаны Ганаровай граматай ЦК КПСС, ВЦСПС ды ЦК ВЛКСМ, з’яўляўся пераможцам Рэспубліканскіх конкурсах, якія ладзіў галіновы прафсаюз газавай ды паліўнай прамысловасці, прымаў удзел у абласных фестывалях “Напеў зямлі маёй” ды “Пеўчае поле”.
Апошнія шэсць год  “Пасаг” выступае ў суправаджэнні інструментальнага ансамбля.  Сёння ў рэпертуары  “Пасагу” пераважна беларускія народныя песні.  
На працягу апошніх шасці год склад калектыву застаецца стабільным, ды яшчэ прырасла інструментальная група: дадаліся баян і тамбурын. Ансамбль прымае актыўны ўдзел у мерапрыемствах дома культуры, выяздных канцэртах у межах раёну і вобласці.
